
ABSTRAK 

Beras merupakan sumber makanan utama penduduk di Sabah. Akan tetapi, sejak 
kebelakangan ini, produktiviti beras di negeri ini didapati tidak mencukupi. Salah satu 
penyebab kepada masalah ini adalah serangan serangga-serangga dan order 
Lepidoptera, Hemiptera dan Orthoptera. Bagaimanapun, kajian populasi serangga dari 
order-order tersebut di kawasan penanaman padi utama di negeri ini masih kurang 
dijalankan. Maka, kajian ini telah dijalankan di Kg. Indai, Tuaran dan Kg. Nagapas, 
Papar untuk membandingkan populasi serangga dari order Lepidoptera, Hemiptera dan 
Orthoptera yang tertarik kepada perangkap cahaya. Penyampelan semua serangga dari 
order tersebut dilakukan dengan menggunakan perangkap cahaya iaitu satu kaedah 
piawai dalam kajian populasi serangga. Penyampelan dijalankan selama 14 malam 
secara berterusan pada peringkat vegetatif padi iaitu bermula ketika padi berumur 21 
hari. Purata Order Lepidoptera, Hemiptera dan Orthoptera adalah masing-masing 
34.70, 97.63, 1.33 dan 24.33, 142.43, 5.00 di Kg. Indai, Tuaran dan Kg. Nagapas, 
Papar. Ujian ANAVA menunjukkan bilangan serangga antara order antara dua 
kampung mahupun sesama serangga tidak berbeza. Walaupun tidak terdapat 
perbezaan bilangan serangga di kedua-dua kampung berkenaan tetapi kepadatan ini 
cukup tinggi dan ada kemungkinan kerosakan padi di kedua-dua kampung ini 
disebabkan oleh Lepidoptera, Hemiptera dan Orthoptera. Oleh itu, berdasarkan kepada 
kajian ini dicadangkan supaya satu kajian dijalankan di masa hadapan untuk 
mengaitkan kelimpahan Lepidoptera, Hemiptera dan Orthoptera dengan kerosakan 
padi di kampung-kampung terse but untuk membolehkan pihak petani mengetahui 
status kerosakan padi mereka adalah akibat serangan serangga atau akibat sebab lain. 

POPULATION STUDY OF LEPIDOPTERA, HEMIPTERA AND ORTHOPTERA 
ORDER IN THE RICE FIELD OF KG. INDAI, TVARAN AND KG. NAGAPAS, 

PAPAR THAT A rrRACTED TO UGHT TRAP 

ABSTRACT 

Rice crop is a major food source in Sabah. However, rice production of this crop 
decreased and the most of the insects which are the causes of this problem comes 
from Lepidoptera, Hemiptera and Orthoptera Order. There is still no study on the 
population of these three Order of insects conducted in both villages. Therefore, this 
study was carried out to compare the population of Lepidoptera, Hemiptera and 
Orthoptera Order that was attracted to light trap in two rice fields at Kg. Indai, Tuaran 
and Kg. Nagapas, Papar. The entire insect was sampled using light trap which is the 
standard method for insect population study. The sampling was conducted for 14 
consecutive nights during the vegetative stage of paddy, that is starting at the age of 
21 days. Lepidoptera, Hemiptera and Orthoptera in Kg. Indai, Tuaran and Kg. Nagapas, 
Papar average 34.70, 97.63, 1.33 and 24.33, 142.43, S.OO, respectively. ANOVA 
indicated that there is no difference In the total number of individuals between Order 
as well as between both villages. Despite of there is no difference in insects Order 
between both villages, the insects density is very high and there is a possibility that the 
damages happen on rice crop related to the abundance of Lepidoptera, Hemiptera and 
Orthoptera. Therefore, a study that relates Lepidoptera, Hemiptera and Orthoptera 
abundance to the rice crops damages in both villages is suggested for future study in 
order to allow farmers to figure out whether the damage on their rice crops caused by 
insects attack or by other factor. 

BAB 1 

PENDAHULUAN 

1.1 Pengenalan 

Sektor pengeluaran padi Malaysia membekalkan 70% beras bagi penggunaan rakyat 

negara ini (BERNAMA, 2011). Meskipun masih bergantung kepada import beras dari 

luar negara seperti Thailand, Vietnam, Myanmar, Pakistan, India dan China, sektor ini 

dianggap penting bagi menyokong sekuriti makanan negara kita. Negara masih belum 

lagi mampu mencapai tahap sara diri (SSL) 100% menjelang tahun 2015 kerana 

jumlah pengeluaran beras masih tidak dapat menampung penggunaan beras dalam 

negara. Oleh itu, pelbagai usaha telah dijalankan oleh kerajaan bagi meningkatkan 

produktiviti dan kualiti sektor pengeluaran padi, antaranya mengawal serangga 

perosak tanaman padi dengan membekalkan racun dan bahan kimia. Langkah jangka 

panjang kerajaan bagi mengatasi masalah ini adalah dengan memperkenalkan varieti 

baru padi yang tahan rintangan penyakit dan cuaca serta mengeluarkan hasil yang 

tinggi. Usaha ini selaras dengan Polisi Pertanian Negara Ketiga (DPN3) bagi 

meningkatkan pengeluaran hasil pertanian serta mengukuhkan sekuriti makanan 

negara ini (Jabatan Pertanian, 2009). 

Antara masalah yang sukar untuk ditangani oleh petani yang mengusahakan 

tanaman padi ialah serangan serangga. Selain menyebabkan kerosakan ke atas 

tanaman secara langsung seperti menghisap sap tanaman atau memakan daun, 

serangga juga merupakan vektor penyakit. Penyakit Padi Merah (Rice Tungro Virus) 

yang telah menyebabkan kerugian besar kepada para petani pada tahun 1982 adalah 

disebabkan oleh bena perang (Nilaparvata lugens) dari order Hemiptera. Chang et al. 

(1985) menganggarkan kerugian yang disebabkan oleh penyaki~ . lnl adalah . ba s 
UNIVERSITI MALAYSIA SABAH 



RM21.6 juta pad a kawasan seluas 17, 628 ha. 

Kebanyakan serangga menyerang tanaman padi bermula daripada peringkat 

awal sehingga peringkat matang. Antara kaedah yang digunakan untuk mengawal 

populasi serangga adalah kaedah kimia, biologi kultura dan fizikal (Rechcigl and 

Rechcigl, 2000). Kaedah fizikal seperti perangkap cahaya digunakan untuk dalam 

penyelidikan ilmiah bagi mengetahui jenis serta populasi serangga bagi sesuatu 

kawasan. Selain itu, kaedah ini juga sering digunakan bagi mengawal populasi 

serangga di kawasan pertanian sebagai salah satu Kawalan Perosak Secara Bersepadu 

(IPM). Pada waktu malam, kebanyakan serangga nokturnal akan berkeliaran. Cahaya 

lampu akan menarik serangga ke perangkap dan memudah kerja-kerja pengutipan 

dibuat (Mohan, 2002). 

Kampung Indai (Tuaran) dan Kampung Nagapas (Papar) telah dipilih sebagai 

tempat untuk menjalankan kajian ini kerana kedua-dua kawasan ini merupakan 

kawasan yang aktif menjalankan aktiviti penanaman padi di negeri Sabah. Kajian ini 

memfokuskan kepada order serangga Lepidoptera, Hemiptera dan Orthoptera yang ~ 
< 

tertarik kepada perangkap cahaya di dua (2) daerah yang berbeza. Selain itu, kajian ini ~ ~ 
-"' turut membandingkan bilangan seranggga bagi setiap order. Kajian dijalankan ketika ~ ~ 

anak padi berumur 21 hari. Pad a peringkat ini, anak padi mudah rosak atau mati e ~ 
sekiranya terdedah kepada serangan serangga jenis menghisap dan mengunyah. : i 

1.2 Justifikasi 

Kajian ini bertujuan untuk mengkaji populasi serta order serangga Lepidoptera, 

Hemiptera dan Orthoptera yang tertarik pada perangkap cahaya di Kampung Indai 

. (Tuaran) dan Kampung Nagapas (Papar). Setakat ini, tidak diketahui dengan jelas 

order serangga yang terdapat di kedua-dua daerah tersebut kerana kajian spesifik 

mengenainya belum pernah dijalankan sebelum ini. 

Data-data yang diperolehi daripada kajian ini amat berg una dijadikan sebagai 

rujukan oleh generasi penyelidik yang akan datang. Dokumentasi data-data tersebut 

memudahkan kerja penyelidikan kerana ianya spesifik kepada kawasan terbabit dan 

~. 
to . 
» 
"C 

order serangga bagi kawasan tersebut telah pun dikenalpasti. Mereka hanya perlu 

mengemaskini maklumat terdahulu sekiranya terdapat maklumat baru. 

Selain itu, berdasarkan malumat tentang order serangga yang telah didapati, 

kajian yang lebih spesifik iaitu menjurus kepada spesis serangga juga boleh dijalankan 

bagi memperincikan lagi maklumat yang sedia ada. 

1.1 Objektif 

a) Membandingkan populasi serangga fototaksis dari order Lepidoptera, 

Hemiptera dan Orthoptera di antara Kampung Indai (Tuaran) dan Kampung 

Nagapas (Papar). 

1.2 Hipotesis 

Hipotesis 1 

Ho: Tidak terdapat perbezaan bererti pada populasi serangga fototaksis dari order 

Lepidoptera, Hemiptera dan Orthoptera di antara Kampung Indai (Tuaran) dan 

Kampung Nagapas (Papar). 

H1: Terdapat perbezaan bererti pada populasi serangga fototaksis dari order 

Lepidoptera, Hemiptera dan Orthoptera di antara Kampung Indai (Tuaran) dan 

Kampung Nagapas (Papar). 

BAB2 

ULASAN KEPUSTAKAAN 

2.1 Kepentingan Ekonomi Serangga Terhadap Tanaman Padi 

Padi (Oryza sativa) pertama kali diperkenalkan sebagai bijirin tanaman di lembah 

Sungai Yangtze di China (Vaughan et al., 2008), kira-kira 7,000 tahun dahulu dan 

akhirnya tersebar ke serata tempat di Asia. Tidak lama kemudian, ia tersebar ke 

Eropah, berkemungkinan melalui ekspedisi Iskandar Zulkarnain ke India pada abad ke-

4 sebelum masihi. Kolonis Portugis dan Sepanyol kemudiannya memperkenalkan 

tanaman ini ke Amerika Latin. Rekod awal penanaman tanaman ini adalah di Amerika 

Utara pada tahun 1685 yang pada hari ini dipanggil Carolina Selatan. Ia 

berkemungkinan dibawa ke kawasan tersebut oleh hamba abdi berbangsa Afrika 

(Maclean et al., 2002). 

Pad I merupakan sumber makanan utama hampir 200 juta populasi dunia dan 

ramai yang terlibat dalam pengeluaran, pemprosesan dan aktiviti lepas-tuai yang 

melibatkan padi dan beras (Sidik, 2004). Pada tahun 2010, Pandey et al. melaporkan 

bahawa 900 juta orang miskin bergantung kepada padi sama ada sebagai pengeluar 

atau pengguna. Secara purata, perbelanjaan untuk beras menguasai hampir separuh 

daripada perbelanjaan makanan orang miskln dan 1/5 daripada perbelanjaan isl rumah. 

Kepesatan produktiviti pertumbuhan sektor padi adalah disebabkan oleh Revolusl Hijau 

di mana varieti padi, baja dan sistem pengairan dipertingkatkan untuk meningkatkan 

pengeluaran padi. Ini membantu mengurangkan harga beras dalam jangka masa 

panjang dan mengurangkan kemiskinan di negara-negara Asia dalam masa beberapa 

dekad ini. 

Terdapat dua (2) faktor utama yang menyebabkan penurunan hasil padi iaitu 

cuaca buruk seperti banjir, kemarau, ribut dan sebagainya, dan serangan perosak 

(Pathak dan Khan, 1994). Menurut Cramer (1967) potensi kerugian pengeluaran 

sebelum tuai ialah 55.1% yang mana 34.4% daripadanya merupakan serangga 

perosak diikuti oleh rumpai (10.8) dan akhir sekali penyakit (9.9%). Pada tahun 1981, 

Pathak dan Dhaliwal melaporkan kerugian pengeluaran padi tropika yang disebabkan 

oleh serangga perosak di seluruh dunia adalah 35-44%. 

Dengan menggunakan data daripada penilaian percubaan racun perosak yang 

dijalankan lebih daripada 12 tahun, Ahrens et al. (1983) mendapati bahawa kerugian 

bagi sektor pengeluaran padi di limur dan Asia Tenggara ialah sebanyak 23.7%. 

Berdasarkan kajian-kajian berikut, kita dapat menyimpulkan bahawa sebahagian besar 

kerosakan dan kerugian tanaman padi adalah disebabkan oleh serangga perosak. 

2.2 Serangga sebagai Perosak Tanaman 

Terdapat beberapa kategori perosak menurut Jabatan Pertanian (2011) iaitu perosak 

tanaman, perosak berbahaya, perosak kuarantin dan perosak endemik. 

Perosak tanaman bermaksud apa-apa bentuk makhluk yang hidup (living 

organism) sama ada ia tergolong dalam jenis serangga, hamama, vertebrat, patogen 

(kulat bakteria, virus, mikroplasma dan apa-apa organisma mikro yang tergolong 

dalam kumpulan ini) dan pelbagai jenis rumpai yang berada dalam satu-satu sistem 

tanaman, yang dengan kehadiran mereka menjejaskan rupa, kualiti dan seterusnya 

hasil tanaman itu. 

Perosak berbahaya pula merupakan sesuatu perosak sama ada perosak 

kuarantin atau tidak yang di dapati sebagai perosak berbahaya kepada sesuatu 

tanaman atau lndustri pertanian yang diisytiharkan oleh Menteri melalui pemberitahu 

dalam warta kerajaan sebagai perosak berbahaya bagi maksud-maksud Akta bagi 

seluruh atau sebahagian Malaysia. 

Perosak kuarantin ialah perosak asing sama ada masih belum ada dalam 

negara atau sudah terdapat dalam negara tetapi masih terbatas di sesuatu kawasan 

yang terpeneil dan terkawal yang berpot:nSi menjejaskan industri pertaui\it s 

atau pengeluaran hasil pertanian negara sekiranya ianya memasuki dan bertapak di 

negara. 

Perosak Endemik didefinisikan sebagai perosak-perosak yang sedia ada di 

sesuatu kawasan dengan taburan yang meluas dan pada bila-bila masa boleh 

menyebabkan berlakunya serangan merebak dalam keadaan yang mengizinkan atau 

apabila populasinya melebihi dari musuh semulajadi. 

2.3 Pengelasan Serangga yang Memberikan Kesan Terhadap Pengeluaran 

Tanaman Padi 

Serangga-serangga tersebut tergolong dalam kelas pengorek batang, pemakan daun, 

penghisap daun dan pokok, dan penghisap bulir dan pokok. 

Jadual2.1 Pengelasan serangga 

Kelas Order Famili 
Pengorek batang Lepidoptera Pyralidae 

Noctuidae 

Pemakan daun Lepidoptera Noctuidae 

Pyralidae 

Hesperiidae 

Orthoptera Satyridae 

Acrididae 

Gryllidae 

Gryllotalpidae 

6 

Spesies 

Scirpophaga 
Incertulas 
Chilo polychrysus 
C suppressa/is 
Sesamia inferens 

Spodoptera /itura 
S. mauritina 
Cnapha/ocrosis 
medina/is 
Nymphula 
depunctiJlis 

Panara gutata 
Pe/opidas mathias 
Me/anitis /eda 

Va/anga nigricornis 
Oxya chinensis 
Attractomorpha 
psittacina 
Acrida turrita 

Gryl/us testaceus 

Gry/lota/pa orienta/is 

s 

Penghisap daun 

dan pokok 

Penghlsap bulir 

dan pokok 

Hemiptera 

Hemiptera 

Sumber Ibrahim dan Hussien, 1992 

2.4 Order Lepidoptera 

Clcadellidae 

Delphacidae 

Coreidae 

Pentatomidae 

Nephotettix virescens 
N. cinticeps 
N. nigropidus 
Recilia dorsalis 

NilapalVata lugens 
Sogatella furcifera 

Leptocorisa acuta 
L. chinensis 
L. costa/is 
L.lepida 

Scotinophara 
coarctilta 
Nezara viridu/a 

Lepidoptera adalah order yang terdiri daripada kupu-kupu dan rama-rama. Ia 

merupakan order yang terbesar (Romoser dan Stoffolana, 1994) dan mempunyai lebih 

daripada 120, 000 spesies (Groombridge, 1992). Serangga-serangga dalam order ini 

mempunyai pelbagai corak wama yang terdapat pada kedua-dua pasang kepaknya. 

Lepidoptera mempunyai habitat yang pelbagai dan biasanya sering berkait rapat 

dengan angiosperma. Sebahagian penulis membahagikan Lepidoptera kepada dua 

suborder; Rhopalocera (rama-rama) dan Heterocera (kupu-kupu) (Romoser dan 

Stoffolana, 1994). Serangga order Lepidoptera yang biasanya menjadi musuh utama 

tanaman padi adalah dari famili Noctuidae dan Pyralidae. 

Jadual2.2 Kitaran hidup serangga dari order Lepidoptera 

Spesies Telur Larva Kepompong Imago langka 

masa 

Scirpophaga 4-5 35-48 7-9 4-5 50-67 

incettulas 

Chilo 4-7 16-43 6-8 2-5 28-63 

polychrysus 

Chilo 5-6 29-48 5-7 3-5 42-66 

suppressalis 

Sesamia 
inferens 

Sumber 

4-5 28-56 

Ibrahim dan Hussien, 1992 

8-11 4-6 44-78 

Lazimnya, Lepidoptera mempunyai taksonomi berikut iaitu; kepak jenis selaput 

membran dan kepak tersebut diselaputi sisik. Famili Noctuidae mempunyai sesungut 

berbonggol di hujung (kupu-kupu), bersaiz sederhana atau keeil yang mana bukaan 

kepaknya di antara 30-40 mm dan kepak tersebut tiada tingkap lutsinar. Kepak 

hadapan tidak tirus meluneup di hujung, badannya tidak tegap dan berwarna eerah. Oi 

hujung abdomennya nyata terdapat serumpun jerumbai hal us, peraba labium besar 

dan tidak memuneung. Famili Pyralidae mempunyai eiri-eiri yang serupa dengan 

Noctuidae, bagaimanapun, saiznya lebih keeil dengan bukaan kepak kurang daripada 

30 mm, di hujung abdomennya pula tidak terdapat jerumbai hal us dan peraba 

labiumnya memuneung ke hadapan (Ibrahim dan Hussien, 1992). 

2.5 Order Hemiptera 

Kebanyakan spesies di dalam order ini merupakan perosak utama tanaman, 

terutamanya di kawasan sederhana dan subtropika. Contoh serangga-serangga yang 

menjadi perosak tanaman dalam order ini ialah kepinding, eenangau, kesing, pijat, afid, 

koya, teritip, bena hijau, bena perang dan bena putih. Kesemuanya merupakan vektor 

kepada penyakit-penyakit tanaman penting yang disebabkan oleh virus dan 

mikoplasma. Serangan teruk daripada serangga-serangga tersebut melayukan 

tanaman dan seterusnya membunuh tanaman seeara eepat dan meluas. Yang 

menghisap sap tumbuhan menjadi serangga perosak utama tanaman, manakala yang 

menghisap darah haiwan merupakan perosak ektoparasit atau vektor penyakit kepada 

manusia dan temakan. Beberapa spesies serangga dalam order ini juga menyebabkan 

penyakit puru-puru daun dan ranting. Peringkat anak serupa dengan peringkat dewasa 

keeuali kepaknya yang belum berkembang penuh pada peringkat anak (Ibrahim dan 

Hussien, 1992). 

2.6 Order Orthoptera 

Menurut Ibrahim dan Hussien (1992), terdapat 22,500 spesies serangga dalam order 

Orthoptera di seluruh dunia. Antara serangga-serangga yang tergolong dalam order ini 

ialah belalang, lipas, cengkerik dan lain-lain lagi. Banyak spesies serangga dalam order 

ini yang boleh "menyanyi", iaitu membuat bunyian seperti berlagu misalnya dengan 

cara menggesel kaki belakang dengan kepak hadapan. Biasanya kebolehan menyanyi 

terdapat di kalangan serangga jantan yang berfungsi untuk memanggil atau mendapat 

perhatian serangga betina. Ada di antaranya boleh berhijrah berbatu-batu jauhnya. 

Serangga dalam order ini umumnya mempunyai kepak hadapan jenis keras 

gelap, manakala kepak belakang jenis selaput membran. Sesungutnya mempunyai 

banyak segmen (kurang daripada 20) dan setiap segmen adalah pendek (sesungut 

filiform). Kepak hadapannya panjang dan lurus (tegmina) (Ibrahim dan Hussien,1992). 

2.7 Kepentingan Serangga dalam Sektor Pertanian di Peringkat Global 

Berdasarkan kajian Gaston (1989), kumpulan racun perosak utama yang digunakan 

dalam sektor pertanian adalah racun rumpai (44%), racun serangga (32%), dan racun 

kulat (18%). Racun rumpai paling meluas penggunaannya di Amerika Syarikat. Racun 

kulat paling banyak digunakan di Eropah Barat manakala racun serangga adalah racun 

perosak yang paling kerap digunakan di benua Asia dan Pasifik. Ini menunjukkan 

betapa serius masalah serangga perosak yang melanda sektor pertanian di negara­

negara Asia termasuk Malaysia. 

Peningkatan serta penyalahgunaan racun perosak telah membawa kepada 

beberapa kesan yang tidak baik alam sekitar (FAO, 1991). Pertamanya adalah 

perkembangan kerintangan serangga perosak terhadap racun perosak disebabkan oleh 

penggunaan racun perosak secara berlebihan dan tidak terkawal. Kedua adalah 

penggunaan racun perosak yang tidak terkawal telah menyebabkan kemusnahan 

serangga bermanfaat (musuh semula jadi) yang membantu mengawal populasi 

serangga perosak. Ini menyebabkan kemunculan semula perosak dan serangan 

sekunder perosak. Ketiga, peningkatan penggunaan racun perosak juga telah 

menyebabkan gangguan kepada ekologi iaitu masalah toksikologi. Pada tahun 1989, 

WHO mengganggarkan 1.1 juta kes keracunan tidak disengajakan dan 20,000 

kematian dalam setahun. Keempat, penggunaan racun perosak yang tidak sesuai 

secara berlebihan sebelum menuai juga menyebabkan sisa racun perosak yang tinggi 

dalam makanan. Akhir sekali, terdapat banyak kesan sampingan apabila racun perosak 

disalahgunakan seperti pembunuhan ikan, keracunan terhadap haiwan ternakan serta 

kesan secara tidak langsung terhadap serangga bermanfaat, agen pendebungaan dan 

organism dalam tanah. 

2.8 Manipulasi Cahaya dan Sifat Fototaksis Serangga 

Penglihatan serangga adalah asas kepada orientasi, pergerakan dan persekitaran 

serangga. Terdapat reseptor umum seperti sel dermal ringkas yang bertindak balas 

dengan cahaya. Serangga mempunyai dua jenis mata; mata ringkas (simple eye) dan 

mata majmuk (compound eye). Mata majmuk dianggap sebagai organ deria mengesan 

yang menjadi pengantara secara langsung terhadap cahaya. Tindakan bersepadu 

sistem saraf tunjang serangga juga mengawal tindak balas serangga terhadap cahaya. 

Penglihatan beserta penghiduan, pendengaran dan deria lain berfungsi untuk 

mengenalpasti objek dan orientasi (Mohan, 2002). 

Cahaya membenarkan pembezaan dan pengenalpastian objek kerana ia 

memancarkan maklumat melaluinya. Fenomena ini telah lama digunakan untuk 

mengutip serangga. Robinson dan Robinson (1950), berpendapat bahawa sumber 

cahaya menyilaukan serangga dan membuatkannya kehilangan koordinasi, 

menyebabkannya mendekati punca cahaya tanpa rela. Sinaran rendah persekitaran 

berbanding sinaran tinggi sumber cahaya juga berkemungkinan penyebab bagi 

keberkesanan cahaya menarik serangga. Penyebab utama penerbangan malam 

serangga ke arah cahaya tiruan adalah disebabkan untuk mencari jalan penerbangan 

terbuka dan yang paling hampir menyebabkan taburan sinar yang tidak semula jadi 

disebabkan oleh sumber cahaya yang menarik (Mohan, 2002). Tarikan serangga ke 

arah cahaya telah diketahui dan tingkah laku ini digunakan sebagai kaedah mengesan 

dan memantau serangga perosak dalam bentuk perangkap cahaya (Gilbert, 1984), 

serangga-serangga yang tertarik kepada cahaya dipanggil serangga fototaksis. 

Terdapat tiga sifat cahaya yang mempengaruhi tingkah laku serangga perosak 

iaitu (1) kualiti cahaya atau gelombang; (2) keamatan cahaya dan (3) jangka masa 

pencahayaan (callahan, 1957). 

2.6.1 Perangkap cahaya 

Perangkap cahaya merupakan kaedah penting dan berharga bagi mengumpul 

serangga krepuskular dan nokturnal untuk tujuan taksonomi, bagi mengesan kehadiran 

serangga perosak, menentukan perubahan serta trend populasi dan mengkaji strategi 

penghijrahan beberapa spesies perosak pertanian. 

Selain itu, perangkap cahaya juga digunakan untuk mengawal populasi 

serangga perosak apabiJa ia digunakan secara bersendiri atau digunakan secara 

bersepadu dalam program pengawalan perosak yang digunakan untuk mengurangkan 

penggunaan racun perosak agar aktiviti pengawalan lebih efektif. Program pengawalan 

perosak moden boleh dioperasikan dengan jayanya hanya apabiJa memahami perl laku 

dan aktiviti spesies perosak dengan betul. Dalam hal ini, penggunaan perangkap 

cahaya adalah sangat berpotesi kerana ia berguna untuk membekalkan maklumat 

tentang perubahan populasi serangga (Vaishampayan, 1982; Mohan, 2002). 

Selalunya perangkap cahaya digunakan untuk memantau biodiversiti serangga 

dalam pelbagai habitat (Intachat dan Woiwod, 1999). Perangkap cahaya juga 

merupakan teknik yang digunakan oleh ahli kaji entomologi dan ekologi untuk merekod 

data populasi serangga. Serangga spesies diurnal jarang ditangkap menggunakan 

perangkap cahaya. Bagaimanapun, terdapat beberapa spesies rama-rama daripada 

famili Pieridae, lycaenidae, dan Nymphalidae yang ditangkap, selalunya pad a waktu 

penghijrahan, meluaskan skop penggunaan perangkap cahaya untuk kajian taksonomi 

rama-rama (Mohan, 2002). 

BAB3 

METODOLOGI 

3.1 Perbandingan Populasi Lepidoptera, Hemiptera dan Orthoptera di 

Sawah Padi 

3.1.1 Lokasi Kajian 

Sebuah kampung dari dua daerah yang berbeza dipilih sebaga\ lokasi untuk 

menjalankan kajian ini. Kampung-kampung yang telah dipilih ialah Kampung Indai 

(Tuaran) dan Kampung Nagapas (Papar). Kedua-dua kampung ini menjalankan aktiviti 

pengeluaran padi yang paling aktif di Sabah. 

Kampung Indai terletak 6 km dari daerah Tuaran. Kawasan sawah padi yang 

dipiih untuk menjalankan kajian inl berkeluasan 22 ha. Padi di kawasan ini ditanam 

menggunakan jentera penanam. Varieti padi yang ditanam di Kampung Indai ialah MR 

159. Pejabat Pertanian Daerah Tuaran bertanggungjawab memantau aktiviti pertanian 

di kampung ini sepenuhnya. 

Kampung Nagapas terletak 56.3 km daripada Kota Kinabalu. Kawasan sawah 

padi bagi menjalankan kajian ini adalah 10 ha. Penanaman padi dijalankan secara 

manual iaitu dengan cara menabur biji benih padi ke dalam petak sawah dan dibiarkan 

sehingga mencapai umur yang sesuai untuk diubah dan ditanam ke petak penanaman 

padi yang lain. Varieti padi yang ditanam di kampung ini adalah TQR. 

